
Brahmakritam Rudra Stotram

બ્રહ્મકૃતં રુદ્રસ્તોત્રમ્

દૃષ્ટ્વા બ્રહ્મા હરં રુષ્ટં તુષ્ટાવ પરમેશ્વરમ્ ।
ચતુર્વક્ત્રેણ વેદોક્તસ્તોત્રેણ જગતાં પતિઃ॥ ૯॥
બ્રહ્મોવાચ ।
પ્રસીદ દક્ષયજ્ઞઘ્ન સૂર્યં મચ્છરણાગતમ્ ।
ત્વયૈવ સૃષ્ટં સૃષ્ટેશ્ચ સમારમ્ભે જગદ્ગુરો॥ ૧૦॥
આશુતોષ મહાભાગ પ્રસીદ ભક્તવત્સલ ।
કૃપયા ચ કૃપાસિન્ધો રક્ષ રક્ષ દિવાનિશમ્॥ ૧૧॥
બ્રહ્મસ્વરૂપ ભગવન્સૃષ્ટિસ્થિત્યન્તકારણ ।
સ્વયં રવિં  ચ નિર્માય સ્વયં સંહર્તુમિચ્છસિ॥ ૧૨॥
સ્વયં બ્રહ્મા સ્વયં શેષો ધર્મઃ સૂર્યો હુતાશનઃ  ।
ઇન્દ્રચન્દ્રાદયો દેવાસ્ત્વત્તો ભીતાઃ પરાત્પર॥ ૧૩॥
ઋષયો મુનયશ્ચૈવ ત્વાં નિષેવ્ય તપોધનાઃ ।
તપસાં ફલદાતા ત્વં તપસ્ત્વં તપસાં ફલમ્॥ ૧૪॥
ઇત્યેવમુક્ત્વા બ્રહ્મા તં સૂર્યમાનીય ભક્તિતઃ ।
પ્રીત્યા સમર્પયામાસ શઙ્કરે દીનવત્સલે॥ ૧૫॥
શમ્ભુસ્તમાશિષં કૃત્વા  વિધિં  નત્વા જગદ્વિધિઃ ।
પ્રસન્નવદનઃ શ્રીમાનાલયં પ્રયયૌ મુદા॥ ૧૬॥
ઇતિ ધાતૃકૃતં સ્તોત્રં સઙ્કટે યઃ પઠેન્નરઃ ।
ભયાત્પ્રમુચ્યતે ભીતો બદ્ધો મુચ્યેત બન્ધનાત્॥ ૧૭॥
રાજદ્વારે શ્મશાને ચ મગ્નપોતે મહાર્ણવે ।
સ્તોત્રસ્મરણમાત્રેણ મુચ્યતે નાત્ર સંશયઃ॥ ૧૮॥
ઇતિ શ્રીબ્રહ્મવૈવર્તપુરાણે શ્રીકૃષ્ણજન્મખણ્ડે પૂર્વે

બ્રહ્મકૃતં રુદ્રસ્તોત્રમ્

અષ્ટચત્વારિંશાધ્યાયાન્તર્ગતં 
બ્રહ્મકૃતં રુદ્રસ્તોત્રં સમાપ્તમ્ ।

બ્રહ્મવૈવર્તપુરાણ । શ્રીકૃષ્ણજન્મ, પૂર્વભાગ । અધ્યાય ૪૮/૧૦-૧૮॥

